
ЧФ «ХАЛЫҚ»

В 2016 году для развития и улучшения качества жизни казахстанцев был 
создан частный Благотворительный фонд «Халык». За годы своей деятельности 
на реализацию благотворительных проектов в областях образования и науки, 
социальной защиты, культуры, здравоохранения и спорта, Фонд выделил 
более 45 миллиардов тенге.

 Особое внимание Благотворительный фонд «Халык» уделяет 
образовательным программам, считая это направление одним из ключевых 
в своей деятельности. Оказывая поддержку отечественному образованию, 
Фонд вносит свой посильный вклад в развитие качественного образования 
в Казахстане. Тем самым способствуя росту числа людей, способных 
менять жизнь в стране к лучшему – профессионалов в различных сферах, 
потенциальных лидеров и «великих умов». Одной из значимых инициатив 
фонда «Халык» в образовательной сфере стал проект Ozgeris powered by Halyk 
Fund – первый в стране бизнес-инкубатор для учащихся 9-11 классов, который 
помогает развивать необходимые в современном мире предпринимательские 
навыки. Так, на содействие малому бизнесу школьников было выделено более 
200 грантов. Для поддержки талантливых и мотивированных детей Фонд 
неоднократно выделял гранты на обучение в Международной школе «Мирас» 
и в Astana IT University, а также помог казахстанским школьникам принять 
участие в престижном конкурсе «USTEM Robotics» в США. Авторские 
работы в рамках проекта «Тәлімгер», которому Фонд оказал поддержку, легли 
в основу учебной программы, учебников и учебно-методических книг по 
предмету «Основы предпринимательства и бизнеса», преподаваемого в 10-11 
классах казахстанских школ и колледжей. 

 Помимо помощи школьникам, учащимся колледжей и студентам Фонд 
считает важным внести свой вклад в повышение квалификации педагогов, 
совершенствование их знаний и навыков, поскольку именно они являются 
проводниками знаний будущих поколений казахстанцев. При поддержке 
Фонда «Халык» в южной столице был организован ежегодный городской 
конкурс педагогов «Almaty Digital Ustaz. 

 Важной инициативой стал реализуемый проект по обучению основам 
финансовой грамотности преподавателей из восьми областей Казахстана, 
что должно оказать существенное влияние на воспитание финансовой 
грамотности и предпринимательского мышления у нового поколения граждан 
страны. 

 Необходимую помощь Фонд «Халык» оказывает и тем, кто особенно 
остро в ней нуждается. В рамках социальной защиты населения активно 
проводится работа по поддержке детей, оставшихся без родителей, детей и 
взрослых из социально уязвимых слоев населения, людей с ограниченными 
возможностями, а также обеспечению нуждающихся социальным жильем, 
строительству социально важных объектов, таких как детские сады, детские 
площадки и физкультурно-оздоровительные комплексы. 

 В копилку добрых дел Фонда «Халык» можно добавить оказание помощи 
детскому спорту, куда относится поддержка в развитии детского футбола и 
карате в нашей стране. Жизненно важную помощь Благотворительный фонд 
«Халык» оказал нашим соотечественникам во время  недавней пандемии 
COVID-19. Тогда, в разгар тяжелой борьбы с коронавирусной инфекцией 
Фонд выделил свыше 11 миллиардов тенге на приобретение необходимого 
медицинского оборудования и дорогостоящих медицинских препаратов, 
автомобилей скорой медицинской помощи и средств защиты, адресную 
материальную помощь социально уязвимым слоям населения и денежные 
выплаты медицинским работникам.

В 2023 году наряду с другими проектами, нацеленными на повышение 
благосостояния казахстанских граждан Фонд решил уделить особое внимание 
науке, поскольку она является частью общественной культуры, а уровень ее 
развития определяет уровень развития государства. 

Поддержка Фондом выпуска журналов Национальной Академии наук 
Республики Казахстан, которые входят в международные фонды Scopus и 
Wos и в которых публикуются статьи отечественных ученых, докторантов 
и магистрантов, а также научных сотрудников высших учебных заведений 
и научно-исследовательских институтов нашей страны является не менее 
значимым вкладом Фонда в развитие казахстанского общества.

С уважением, 
Благотворительный Фонд «Халык»!

БАС РЕДАКТОР:

доценті, әл-Фараби  атындағы Қазақ ұлттық университеті (Алматы, Қазақстан), Н=10

QUEVEDO Hemando, профессор, Ядролық ғылымдар институты (Мехико, Мексика), Н=28
ЖҮСІПОВ Марат Абжанұлы, физика-математика ғылымдарының докторы, теориялық және 

ядролық физика кафедрасының профессоры, әл-Фараби  атындағы Қазақ ұлттық университеті 

ДАВЛЕТОВ Асқар Ербуланович, физика-математика ғылымдарының докторы, профессор, 

Abstract. The work is devoted to the development of an automated information 
system for the university library. In the context of rapidly developing technologies and 
the growing need for effective information management, the creation of such a system 
becomes a necessity. The goal of the project is to improve the efficiency of the library by 
automating basic processes, such as book accounting, organizing access to information, 
managing subscriber data and providing a convenient interface for users. To achieve this 
goal, it is planned to implement the following functionality: accounting and systematiza-
tion of the book fund, an electronic catalog, the ability to online order and preview books, 
automated management of subscriber data and control over the issuance of literature. 
The development of this system involves the use of modern programming methods and 
databases, as well as considering the needs and characteristics of a particular library and 
its users. As a result of successful implementation of the project, it is expected to increase 
the efficiency of the library, improve access to information and meet the needs of users.

Аннотация. Аталмыш жұмыс университет кітапханасының 
автоматтандырылған ақпараттық жүйесін әзірлеуге арналған. Қарқынды даму 
үстіндегі технологиялар және тиімді ақпаратты басқару қажеттілігінің артуы 
жағдайында мұндай жүйені құру қажеттілікке айналады. Жобаның мақсаты – 
кітапты есепке алу, ақпаратқа қол жеткізуді ұйымдастыру, абоненттік деректерді 
басқару және пайдаланушылар үшін ыңғайлы интерфейсті қамтамасыз ету секілді 
негізгі процестерді автоматтандыру арқылы кітапхана қызметінің тиімділігін 
арттыру. Осы мақсатқа жету үшін келесі функционалдық мүмкіндіктерді жүзеге 
асыру жоспарлануда: кітап қорын есепке алу және жүйелеу, электронды каталог, 
кітаптарға онлайн тапсырыс беру және алдын ала қарау мүмкіндігі, абоненттік 
мәліметтерді автоматтандырылған басқару және әдебиеттердің берілуін бақылау. 
Бұл жүйені әзірлеу қазіргі заманауи бағдарламалау әдістерін және мәліметтер 
қорын қолдануды, сондай-ақ белгілі бір кітапхана мен оны пайдаланушылардың 
қажеттіліктері мен сипаттамаларын ескереді. Жобаны сәтті жүзеге асыру 
нәтижесінде кітапхана жұмысының тиімділігін арттыру, ақпаратқа қолжетімділікті 
жақсарту және пайдаланушылардың сұранысын қанағаттандыру күтілуде.

Түйін сөздер: кітапханалық процестерді автоматтандыру, электронды 
каталог, кітапханалық деректер қоры, университет кітапханасы, IoT, жасанды 
интеллект, машиналық оқыту

Аннотация. Данная работа посвящена разработке автоматизированной 
информационной системы для библиотеки университета. В контексте быстро 
развивающихся технологий и растущей потребности в эффективном управлении 
информацией создание такой системы становится необходимостью. Целью 
проекта является повышение эффективности работы библиотеки путем 
автоматизации основных процессов, таких как учет книг, организация доступа к 
информации, управление абонентскими данными и обеспечение удобного 
интерфейса для пользователей. Для достижения поставленной цели 
предполагается реализация следующих функциональных возможностей: учет и 
систематизация фонда книг, электронный каталог, возможность онлайн-заказа и 
предварительного просмотра книг, автоматизированное управление 
абонентскими данными и контроль за выдачей литературы. Разработка данной 
системы предполагает использование современных методов программирования и 
баз данных, а также учет потребностей и особенностей конкретной библиотеки и 
ее пользователей. В результате успешной реализации проекта ожидается 
повышение эффективности работы библиотеки, улучшение доступа к 
информации и удовлетворение потребностей пользователей.

Ключевые слова: автоматизация библиотечных процессов, электронный 
каталог, база данных библиотеки, университетская библиотека, IoT, 
искусственный интеллект, машинное обучение

Кіріспе
Жаңа ақпараттық технологиялардың қарқынды дамуы студенттер мен 

педагогикалық ұжым үшін кітапхана ақпараттық қызмет көрсету сапасын арттыру 
мәселесінің өзекті болуын, сол арқылы білім берудің жаңа сапасына қол жеткізуді 
айқындайды. Заманауи университет кітапханасының табысты жұмыс істеуі 
кітапханалық процестер мен кітапхана жұмыс істейтін бағдарламалық қамтамасыз 
етуді автоматтандыруға байланысты. 

Кітапхана қызметін автоматтандыру ақпараттық қоғам дамуының 
қазіргі және перспективалы бағыттарының бірі болып табылады. Заманауи 
автоматтандырылған кітапхана ақпараттық жүйесін (КАЖ) дамыту білім беру 
мекемесінің тиімді жұмыс істеуіне ықпал етеді, сонымен қатар ақпараттық 
ресурстарға сапалы түрде, жаңа деңгейде қолжетімділікті қамтамасыз етеді. 
Сәйкесінше Х. Досмұхамедов атындағы Атырау университетінің кітапхана 
автоматтандырылған ақпараттық жүйесін әзірлеу арқылы кітапхана процестерін 
автоматтандыру, оқырман сұранысын қанағаттандыру дәлдігі мен толықтығын 
арттыру мақсатында кітапхана қызметкерлерін қол еңбегінен ішінара немесе толық 
босатып, технологиялық кітапханалық-библиографиялық процестерде техникалық 
құралдар мен автоматтандыру жүйелерін қолдану зерттеу жұмысының мақсатын 
ақындайды.

Осы мақсатқа жету үшін ақпараттық жүйені құру барысында келесі 
міндеттерді шешу жоспарлануда:

- университет кітапханаларының автоматтандырылған жүйелер жұмысын
талдау;

- мүдделі тараптарды талдау матрицасын құру;
- АУ кітапхана ақпараттық жүйесін жобалау;
- ғылыми кітапханалық әдебиеттер базасынан мәліметтерді жинау және

талдау модулін әзірлеу;
- мәліметтерді жүйелеу және сақтау модулін әзірлеу;
- мәліметтерді беру тәсілдері мен формаларын дайындау;
- тұтынушыларға қызмет көрсету модулін әзірлеу;
- аналитикалық мәліметтерді шығару модулін әзірлеу;
- пайдалану нұсқауларын және ақпараттық жүйені әзірлеу;
- ААЖ жұмысын сараптамалық тексеру (іске қосу);
- зерттеу нәтижелерін өңдеу, сараптама нәтижелері бойынша өзгерістер

мен толықтырулар енгізу, ААЖ соңғы нұсқасын ұсыну.
Университет кітапханалары үшін автоматтандырылған ақпараттық 

жүйелерді әзірлеу және енгізу қазіргі заманғы кітапхана саласындағы маңызды 
және өзекті бағыт болып табылады. Мұндай жүйелер ақпаратқа қолжетімділікті 
жақсартуға, кітапханалық процестерді оңтайландыруға және пайдаланушыларға 
қызмет көрсету сапасын жақсартуға көмектеседі. Зерттеу барысында отандық және 
шетелдік ғалымдардың еңбектеріне шолу жасалды. Бұл шолуда біз бар зерттеулер 
мен практикалық тәжірибе негізінде осы тақырыптың бірнеше негізгі аспектілерін 
қарастырдық.

(Ahmad және т.б., 2021) қазіргі сұранысқа сәйкес келетін бірнеше 
программалық өнімдерді, яғни  Virtua, Alice for Windows, SOUL, and LIBSYS 
бағдарламалық құралдарына талдау жүргізіп, олардың бағдарламалық пакеттерінің 

мүмкіндіктері, таңдалған бағдарламалық пакеттер қолдау көрсететін модульдері, 
барлық таңдалған бумалардың жалпы модульдерінің маңызды мүмкіндіктеріне 
толық әрі нақты талдау жасаған. 

Қазіргі заманда ақпарат мөлшерінің көптігі әртүрлі салада, соның ішінде 
кітапхана жүйесінде де жасанды интеллектіні қолдануды талап ететін секілді. 
Мұндай эксперименттік жұмыс  (Xun, 2024), (Fatema және т.б., 2022) еңбектерінде 
талданып, жазылған. Жасанды интеллект технологиясы, соның ішінде машина-
лық оқыту көмегімен кітапхана – ақпараттық жүйесіндегі кітап бейнесінің кескін 
сипаттамаларын талдап, автоматты түрде танып, табу әдісі  кітапхана қызметкерлері 
мен оқырмандар үшін қажетті кітапты табуды тездетеді.

Осы уақытқа дейін Интернет заттар технологиясын қолдана отырып, 
кітапханаларды интеллектуалды дамыту үшін әртүрлі архитектуралар ұсынылды. 
Соның бір мысалын (Zhou, 2024) жұмысынан байқауға болады. Бұл зерттеу IoT 
және SDN негізіндегі смарт кітапханалардың жаңа архитектурасын ұсынады. SDN 
пайдалану әртүрлі аспектілерден ұсынылған архитектураның икемділігін арттырады 
және объектілерді олардың барлық функционалды аспектілерінде интеллектуалды 
ету мүмкіндігін қамтамасыз етеді. Бұл әдіс кітапханаларда орындалатын барлық 
әрекеттерді ретке келтіруге тырысады, мысалы: кітаптарды іздеу, ұсыныстар алу, 
кітаптарды алу және қайтару, мүшенің аутентификациясы және т.б. Ұсынылған 
архитектура шағын және үлкен кітапханалар үшін арзан, масштабталатын 
коммуникациялық құрылымды қалыптастыруда тиімді иерархиялық топологияны 
құрудың жаңа механизмін жүзеге асырады.

 (Ramkumar және т.б., 2020; Desai және т.б., 2020) жұмыстарында Интернет 
заттарына негізделген кітапхананы басқарудың интеллектуалды архитектурасы 
ұсынылды. Бұл архитектура қатысушыларды анықтау үшін пассивті RFID тегтерін 
пайдаланады және штрих-код оқу құралы бар дерекқорда белгілі бір мерзімге 
алынған және қайтарылған кітаптарды сақтайды. Ал (Fu, 2020) блокчейн және 
биометриялық аутентификация технологияларының комбинациясы сымсыз 
желіге негізделген кітапханаларды жақсарту үшін пайдаланылды. Бұл модель 
қатысушылардың түпнұсқалығын растау үшін саусақ пен тамырдың биометриялық 
жүйесін пайдаланады. 

Кітапхана – ақпараттық автоматтандырылған жүйелеріне шолу:
1. «MegaPro» КААЖ. Жүйе 2011 жылы келесі мәселелерді шешу үшін әзір-

ленді:
• кітапхананы кешенді автоматтандыруды, электронды кітапханалар мен

электрондық ақпараттық жүйелерді бірыңғай кешенді шешім шеңберінде құру 
мүмкіндігін қамтамасыз ету;

• пайдаланушыларға кітапхана ресурстарымен және қызметтерімен жұмыс
істеу үшін тиімді жағдай жасау;

• кітапхананың ішінде және одан тыс басқа ақпараттық жүйелермен және
қызметтермен өзара әрекеттесу.

Жүйе библиографиялық мәліметтер базасында көп нұсқалы іздеуді және 
толық мәтінді құжаттардың мазмұны бойынша іздеуді қамтамасыз етеді.

2. «1С: Кітапхана» КААЖ. 2011 жылы «1С: Кітапхана» жұмыс функцияла-
рын автоматтандыру және оқырмандарға қызмет көрсетудің кешенді жүйесі шыға-
рылды.

Бағдарламалық өнім жинақтау, каталогтау, есепке алу, қорды жаңарту 
және сақтау, оқырмандарға қызмет көрсету және есептерді шығарудың жұмыс 
процестерін автоматтандыруға мүмкіндік береді.

«Оқырман» ішкі жүйесін пайдалана отырып, пайдаланушылар кітаптарды 
өз бетінше іздеп, тапсырыс бере алады, сондай-ақ электронды басылымдарды 
онлайн оқи алады.

«1С:Кітапхана» ұлттық RUSMARC кеңейтілуін қолдайды, деректерді 
MARC кеңейтілуіне экспорттайды және импорттайды, сонымен қатар Excel 
бағдарламасынан импорттайды.

Бағдарлама мамандарға бағдарламашының көмегінсіз өз бетінше 
библиографиялық жазбаларға, каталог карталарына шаблондарды реттеуге және 
анықтамалықтарды жасауға мүмкіндік береді. Сондай-ақ, 1C:Кітапхана одақтық 
каталог серверінен библиографиялық жазбаларды алу механизмін жасады.

Жүйе коллекциясы 150 мың данадан аспайтын колледждердің, 
университеттердің немесе олардың филиалдарының және басқа оқу орындарының 
кітапханалары үшін өте қолайлы.

Оның негізінде «1С: ПРОФ кітапханасы» басылымдар даналарының санына 
және ақпараттық базаға шектеусіз библиографиялық деректердің таратылған 
интеграцияланған каталогтауының жаңа құралдарымен әзірленді. Жинағы 150 мың 
данадан асатын кітапханалар үшін қолайлы (Булычева, 2016).

3. Қазақстандағы көптеген кітапханалардағы кітапхана жұмысын автомат-
тандыру жағдайы негізінен жергілікті автоматтандырылған жүйелерді (РАБИС, 
ИРБИС, КАБИС) қолданумен сипатталады.

Кітапхана технологияларын, оның ішінде библиографиялық процестерді 
автоматтандыру қазіргі заманның объективті шындығы болып табылады. 
Бүгінгі таңда кітапханалардың жаңа ақпараттық технологияларды меңгеруде 
әлдеқайда алға озған пайдаланушылардың білім деңгейінен қалып қоюға құқығы 
жоқ. Пайдаланушылар қолмен өңдеуге болмайтын күрделі сұрауларды алуда. 
Пайдаланушыға оның қандай кітапхана екені маңызды емес ― үлкен немесе кіші, 
ең бастысы, кітапхана ақпаратты тек деректі түрде ғана емес, электронды түрде де 
беруі керек және бере алады.

1992 жылдан бастап Қазақстан Республикасының Ұлттық кітапханасы 
КААЖ (Кітапхана автоматтандырылған ақпараттық жүйе) бағдарламасын пай-
далана отырып, электрондық каталогты құру бойынша жұмысты бастады, ол тек 
мәліметтер қорын құру процесін, яғни шын мәнінде тек электрондық каталогты 
құруды қамтыды. Кейінірек, 1997 жылы Қазақстан Республикасы Ұлттық Банкі жа-
нындағы компьютерлендіру орталығы РКААЖ (Республикалық кітапхана автомат-
тандырылған ақпараттық жүйесі), халықаралық USMARC форматына және МБС 
кітапханасына сәйкес барлық талаптарды ескере отырып, жаңа Windows нұсқасы 
әзірледі. 

РКААЖ жүйесінің мүмкіндіктері кең, ол Windows98 операциялық 
жүйесінің кез келген жергілікті желіде жұмыс істейді. РАКАЖ толық мәтінді және 
гипермәтіндік деректер қорын құруды қолдайды, бұл пайдаланушыға интернет 
арқылы әлемнің кез келген нүктесінен құжаттардың толық мәтіндерімен және 
олардың аудио-бейне интернет қосымшаларымен жұмыс істеуге мүмкіндік береді. 
Бұл ретте кітапхана өзінің электрондық ресурстарына рұқсатсыз кіруден барынша 

қорғауды қамтамасыз етеді.
ҚКААЖ (Қазақ кітапхана автоматтандырылған ақпараттық жүйесі) Kazakh 

Soft компаниясымен әзірленген және Қазақстанның көптеген кітапханаларында 
қолданылады. Жүйенің айрықша белгілері ретінде мыналарды атап өтуге болады: 
тез үйрену қабілеті, интерфейстің ыңғайлылығы, салыстырмалы төмен құны, 
қазақ тіліне қолдау көрсету, қазақ әліпбиіндегі каталогты сұрыптауға және 
қазақ тілінде емлесін тексеруге дейін, код сенімділігі, орнату және басқарудың 
қарапайымдылығы.

ҚКААЖ әртүрлі деңгейдегі кітапханаларда қолданылады. ҚКААЖ – де  
жұмыс істейтін кітапханалардың көпшілігі бұрын кітапханалық бағдарламаларды 
пайдаланбаған және электронды каталогтарды құруды енді бастады. Бірақ кейбір 
пайдаланушылар РКААЖ, ИКАЖ сияқты басқа кітапханалық жүйелерден ауысты.

2018 жылдан бастап Х.Досмұхамедов атындағы Атырау университетінің 
ғылыми кітапханасына «ҚКААЖ» электронды кітапхана бағдарламасы енгізілді. 
Жаңадан түскен кітаптарды, мерзімді басылымдарды және оқу-әдістемелік 
кешендерді енгізуден басқа, бағдарлама жаңа түскен тізімдерді жасауға және 
пайдаланушыға қажетті құжаттарды тек бірнеше критерийлер бойынша іздеуге 
мүмкіндік береді: автор, тақырып, тақырыптан сөз, тақырып аймағы бойынша.

Сурет 1 – ҚКААЖ (КАБИС) электронды кітапханасының интерфейсі

Х. Досмұхамедов атындағы Атырау университетінің КААЖ келесі міндет-
терді шешуі керек:

• кітапханада бар барлық құжаттар туралы ақпараттың сақталуын қамтама-
сыз ету (кітаптар, мерзімді басылымдар, аудиовизуалды құжаттар және т.б.);

• құжаттардың түсуін, қозғалысын немесе жойылуын тіркеуді қоса алғанда,
кітапхана қорының қозғалысын есепке алуды автоматтандыру;

• электрондық құжаттарды сақтауды ұйымдастыру және оларды оқырман-
дарға ұсыну мүмкіндігін қамтамасыз ету;

• ақпараттық жүйеде сақталатын бухгалтерлік ақпараттың тұтастығын,
сенімділігін және толықтығын қамтамасыз ету;

• жүйеде бар деректер негізінде кітапханалық құжаттаманы автоматтанды-
рылған қалыптастыруды қамтамасыз ету;

Мақсатқа жету және қойылған міндеттерді шешу үшін жүйенің жұмыс істе-
уі келесі принциптерге негізделуі керек:

• ақпараттық жүйе уақыттың әрбір нүктесінде қамтитын пәндік саланың
жағдайын толық және дүрыс түрде көрсету мүмкіндігі;

• ақпаратты бір реттік енгізу ережелерін сақтай отырып, ақпаратты жинау
және өңдеу процедураларының қайталануын жою және ақпараттық жүйенің өзі 
арқылы нақты уақыт режимінде өңдеуді қамтамасыз ету;

• ыңғайлы, эргономикалық және интуитивті пайдаланушы интерфейсін ұй-
ымдастыру арқылы пайдаланушыға ыңғайлылықты қамтамасыз ету;

• ақпараттық жүйенің үздіксіз және сенімді жұмыс істеуін қамтамасыз ету.
«Х.Досмұхамедов атындағы Атырау университеті» КеАҚ ғылыми кітапха-

насының негізгі қызметі:
• ақпараттық ресурстарды қалыптастыру;
• пайдаланушы қызметі;
• қорларды ұйымдастыру және олардың сақталуын қамтамасыз ету.
Х.Досмұхамедов атындағы Атырау университетінің ғылыми кітапханасы-

ның қоры 696 708 данадан асады. Кітапхана жыл сайын 151-ден астам мерзімді 
басылымдарды алады.

Кітапханада 3 бөлім бар: кітаптарды алу және өңдеу бөлімі, оқырмандарға 
әдебиетпен қызмет көрсету бөлімі (абонемент) және оқу залы. Кітапхана оқыр-
мандарына әдебиеттерді тарату пункттерінде дифференциалды түрде қызмет көр-
сетіледі: 2 абонементте және 4 оқу залында. Кітапхананың 810 данадан астам көр-
кем қоры бар, яғни сирек және құнды кітаптар.

Х.Досмұхамедов атындағы Атырау университетінің ғылыми кітапханасын 
автоматтандыру еңбек өнімділігін арттыруға, өнім сапасын жақсартуға, басқару 
процестерін оңтайландыруға, адамдарды күнделікті қажетсіз жұмыстан босатуға 
мүмкіндік береді. Автоматтандыру, ең қарапайым жағдайларды қоспағанда, мәсе-
лені шешуге кешенді, жүйелі көзқарасты талап етеді.

Кітапхана жұмысын автоматтандыруда кітапхана қызметкерлерінің жұмыс 
үстелі мен оқу орындарына компьютерлерді орнатумен байланысты және кітапхана 
қызметкерлерін күнделікті жұмыстардан, жазу машинкаларынан, перфораторлар-
дан, қолмен құжаттарды толтыратын жазбалардан, есеп жүргізуден және т.б. боса-
туға мүмкіндік беретін барлық процестерді түсіндіруден тұрады. Оқырмандар үшін 
кітапхана қорларынан басылымдарды іздеу және алу бойынша тиімді және ыңғай-
лы қызмет көрсету. Бұл өзгерістердің барлығын компьютерлер, компьютерлердің 
жергілікті желілері және арнайы бағдарламалық жүйелер енгізеді.

Ал басқа да жаңа технологиялардың, кітапханашылар мен оқырмандар 
жұмысының сапасы мен тиімділігін арттыратын жаңа элементтердің пайда болуы 
қазірдің өзінде «ақпараттандыру» терминімен қамтылуы керек, оның ішінде «ав-
томаттандыру» құрамдас бөліктердің бірі болып табылады. Ақпараттандырудың 
басқа компоненттері телекоммуникациялық технологиялар, онлайн және Интер-
нет, штрих-кодтар және басылымдар мен кітапхана карталарын автоматты сәйке-
стендіру, CD-ROM және CD-ROM желілік жүйелері, баспа технологиялары, то-
лықмәтінді мәліметтер базасы, ең соңында, заманауи электронды немесе цифрлық 

кітапханалар (Поршнева, 2013).
Х.Досмұхамедов атындағы Атырау университетінің ғылыми кітапханасын-

да автоматтандыру дәстүрлі функционалдылықтың күрделенуіне, қызметкерлерге 
жүктеменің артуына және мобильдікті талап ететін жаңа талаптардың туындауына 
жауап ретінде орын алып, оқырмандар мен электрондық поштаға қашықтықтан қы-
змет көрсетуді ұйымдастыруға көмектеседі. 

Автоматтандырудың тағы бір міндеті ― электрондық ақпараттық ресур-
старды басқару, оларға қолжетімділікті қамтамасыз ету және оларды қорғау. Пайда-
ланушылар тарапынан мұндай қызметтерге қойылатын талаптар айтарлықтай өсті: 
өскелең ұрпақтың оқырмандары кез-келген ақпаратты смартфоннан лезде алуға 
дағдыланған.

Зерттеу нәтижелерінің жаңалығы мыналардан тұрады:
- КААЖ әзірлеу және енгізу үдерісін табысты жүзеге асыру үшін қажетті

шарттар тізбесін анықтау;
- кітапханада ІТ-жобаны сәтті жүзеге асырудың міндетті шарттарының

жан-жақты сипаттамасы;
- кітапхананы басқарудың тиімділігін арттыру бойынша іске асырылатын

іс-шараларды алгоритмдеу.
Әдістер мен материалдар
Кітапхананың автоматтандырылған ақпараттық жүйесін (ААЖ) әзірлеу 

кітапхана қорын басқарудың әртүрлі әдістерін жасау, кітаптарды каталогтау, 
оқырмандарды тіркеу және т.б. қамтиды. Мұндай жүйені әзірлеуде төмендегідей 
әдістерді қарастырамыз:

1. Мәліметтер қорына кітапты қосу әдісі:
• Бұл әдіс кітапханашыға немесе әкімшіге деректер қорына жаңа кітап

қосуға мүмкіндік береді.
• Кіріс деректер: кітап немесе басылым туралы ақпарат (атауы, авторы,

жанры, ISBN және т.б.).
• Әрекеттер: дерекқорда кітап немесе басылымның бар-жоғын тексеру,

кітап туралы жаңа жазба қосу, бірегей идентификаторды тағайындау.
• Шығыс деректер: сәтті қосу немесе қате туралы хабарландыру.
2. Кітап немесе басылымды іздеу әдісі:
• Бұл әдіс пайдаланушыларға әртүрлі критерийлер бойынша кітапханадан

кітаптарды немесе басқа да басылымдарды табуға мүмкіндік береді.
• Кіріс деректер: іздеу критерийлері (мысалы, кітап атауы, автор, жанр).
• Әрекеттер: көрсетілген критерийлер арқылы дерекқордағы кітаптарды

іздеу.
• Шығыс деректер: табылған кітаптар тізімі немесе кітаптар табылмағаны

туралы хабарлама.
3. Кітапты оқырманға беру тәсілі:
• Бұл әдіс кітапханашыға оқырманға кітапты немесе басқа да басылымды

беруге мүмкіндік береді.
• Кіріс деректер: оқырман идентификаторы, кітап идентификаторы.
• Әрекеттер: кітаптың бар-жоғын тексеру, шығарылымды тіркеу, кітаптың

күйін жаңарту (берілген).
• Шығыс деректер: кітап бар немесе жоқ болуы туралы хабарлама.

4. Кітапты қайтару әдісі:
• Бұл әдіс кітаптың кітапханаға қайтарылуын тіркеу үшін қолданылады.
• Кіріс деректер: кітап идентификаторы, оқырман идентификаторы.
• Әрекеттер: кітаптың дұрыс қайтарылғанын тексеру, кітаптың күйін

жаңарту (қол жетімді).
• Шығыс деректер: растауды немесе қате туралы хабарды қайтару.
5. Пайдаланушыны басқару әдісі:
• Бұл әдіс әкімшіге жүйе пайдаланушыларын (кітапханашылар, оқырмандар)

басқаруға мүмкіндік береді.
• Әрекеттер: пайдаланушыларды қосу, өңдеу немесе жою, олардың кіру

құқықтарын басқару.
• Шығыс деректер: аяқталған әрекеттерді растайды немесе қате туралы

хабарлама шығарады.
6. Есеп беруді құру әдісі:
• Бұл әдіс кітапхана жұмысы туралы әртүрлі есептерді жасауға мүмкіндік

береді (мысалы, тексерілген кітаптар саны, мерзімі өткен кітаптар және т.б.).
• Кіріс деректер: есепті шығаруға арналған параметрлер (кезең, есеп түрі

және т.б.).
• Әрекеттер: дерекқордан деректерді талдау, есеп шығару.
• Шығыс деректер: таңдалған форматта жасалған есеп (мысалы: PDF, Excel)

немесе қателік  туралы хабарлама.

Сурет 2 – Автоматтандырылған кітапхана – ақпараттық жүйесінің жалпы құрлымы

Зерттеу болжамы: Х. Досмұхамедов атындағы университеттің ғылыми кіта-
пханасында автоматтандырылған ақпараттық жүйені әзірлеу және енгізу қызмет 
көрсетудің тиімділігін арттырады, ақша қаражаттарының есебін жақсартады.

Кітапханаға арналған автоматтандырылған ақпараттық жүйені (ААЖ) 
әзірлеу құрылымы бірнеше кезеңдерді қамтиды, олардың әрқайсысының өз ішкі 
кезеңдері мен міндеттері бар. Ң жалпы құрылымы төмендегідей:

Бастапқы кезең:
• талаптарды анықтау: тұтынушы мен соңғы пайдаланушылардың талаптарын
жинап, талдау. Функционалды және функционалды емес талаптарды анықтауды
және жүйенің мақсаттары мен күтілетін нәтижелерін анықтауды қамтиды;
• жобаны жоспарлау: жоба жоспарын әзірлеу, ресурстарды анықтау,
жауапкершіліктерді тағайындау, мерзімдер мен бюджетті белгілеу.
Жобалау:

• архитектуралық жобалау: жүйе құрылымын анықтау, технологиялар мен
платформаларды таңдау, деректер қорын жобалау, жүйенің негізгі компоненттері мен
модульдерін анықтау;
• интерфейсті жобалау: жүйенің пайдаланушы интерфейсін әзірлеу, макеттерді,
прототиптерді және интерфейс дизайнын құру.
Әзірлеу:
• негізгі функцияларды жүзеге асыру: кітаптарды басқару, кітаптарды іздеу,
кітаптарды шығару және қайтару сияқты жүйенің негізгі функционалдығы үшін код жазу;
• модульдерді әзірлеу: пайдаланушыларды басқару, есептерді шығару және т.б.
сияқты нақты тапсырмаларды орындайтын жеке модульдер мен жүйелік компоненттерді
құру;
• тестілеу: дұрыс жұмыс істеуін және талаптарға сәйкестігін тексеру үшін жүйенің
барлық компоненттері мен функцияларын тестілеуді жүргізу.
Іске асыру және конфигурациялау:
• жүйені орнату: кітапхана серверлері мен компьютерлеріне бағдарламалық құралды
орнату, ортаны ұйымдастыру;
• деректерді импорттау: жүйеге кітаптар, оқырмандар және басқа да ресурстар
туралы бастапқы деректерді жүктеу;
• қол жеткізу құқықтарын орнату: жүйе пайдаланушылары үшін олардың рөлдері
мен міндеттеріне сәйкес кіру құқықтарын орнату.
Пайдалану және қолдау:
• қызметкерлерді оқыту: кітапхана қызметкерлерін жаңа жүйемен жұмыс істеуге
үйрету.
• қолдау және жаңарту: техникалық қолдау көрсету, қателерді түзету, қажет болған
жағдайда жүйеге өзгерістер мен жақсартулар енгізу;
• мониторинг және оңтайландыру: жүйе өнімділігін бақылау, кедергілерді анықтау
және жою, жүйе өнімділігін оңтайландыру.
Бағалау және кері байланыс:
• тиімділікті бағалау: қойылған мақсаттарға қол жеткізу және пайдаланушының
қанағаттанушылығы тұрғысынан жүйенің жұмысын бағалау;
• кері байланыс жинау: болашақта жүйені жақсарту үшін пайдаланушылардан
пікірлер мен ұсыныстарды жинау.

Нәтижелер және талқылау
Х. Досмұхамедов атындағы Атырау университетінің LibAU кітапхана 

автоматтандырылған ақпараттық жүйесін әзірлеу барысында университет 
кітапханаларының автоматтандырылған жүйелер жұмысын талдау жүргізіліп, 
нәтижесінде программалық өнім әзірленді. 

Сурет 3 – Жүйедегі кестелер тізімі

LibAU – кітапхана ресурстарын тиімді басқаруды қамтамасыз ету және пайдала-
нушыларға қызмет көрсетуді жақсарту үшін кітапханалар үшін арнайы әзірленген заманауи 
автоматтандырылған ақпараттық жүйе. Бағдарламалық қамтаманың негізгі ерекшеліктері:
Кітап немесе басқа да басылымдарды басқару:
- кітаптар, журналдар, аудиокітаптар, бейнежазбалар және басқа да кітапхана материалдары
туралы ақпаратты орталықтандырылған сақтау;
- ресурстар туралы жазбаларды олардың сипаттамасын, авторлығын, жанрлық және басқа да
сипаттамаларын ескере отырып қосу, өңдеу және жою.
Ақпаратты іздеу және оған қол жеткізу:
- кітаптарды атау, автор, жанр, ISBN және т.б. сияқты әртүрлі критерийлер бойынша жылдам
және ыңғайлы іздеу;
- кітаптардың қолжетімділігі, олардың күйі (кітапханада бар болуы немесе жоқ болуы) және
кітапханадағы орналасуы туралы ақпаратты алу.
Оқырмандарды басқару және кітаптарды шығару:
- кітапхана оқырмандарын өз деректерін басқару мүмкіндігімен тіркеу (аты-жөні, байланыс
ақпараты және т.б.).
- кітаптарды беру мен қайтаруды тіркеу, беру мерзімін бақылау және мерзімі өтіп кеткен
кітаптарды хабарлау.
Есепті құру және статистика:
- кітапхана жұмысы туралы әртүрлі есептер құру, мысалы, берілген кітаптар туралы есептер,
мерзімі өткен кітаптар, пайдаланушылардың белсенділігі және т.б.;
- кітапхана жұмысын оңтайландыру және пайдаланушыларға қызмет көрсетуді жақсарту
бойынша шешімдер қабылдау үшін статистикалық деректерді талдау.
Қауіпсіздік пен сенімділік:
- деректерді қорғаудың заманауи әдістерін қолдана отырып, пайдаланушы деректерінің
қауіпсіздігін және кітаптар туралы ақпараттың құпиялылығын қамтамасыз ету;
- мәліметтердің сақтық көшірмесін жасау және ақпараттың жоғалуын болдырмау үшін
жүйенің сенімділігін қамтамасыз ету механизмдері.

Сурет 4 – Жүйедегі кестелер байланысының сұлбасы

LibAU – ресурстарды басқару процестерін автоматтандыруға көмектесетін 
және пайдаланушылар үшін ақпаратқа ыңғайлы және тиімді қол жеткізуді қамтама-
сыз ететін кітапханаларға арналған толық шешім. Жүйе келесі негізгі модульдерді 
қамтиды:

- әкімшілік режимінде басқаруды ұйымдастыру;
- әртүрлі параметрлер бойынша басылымға іздеу жүргізу;
- мерзімді басылымдарға тапсырыс беру және тіркеу;
- кітап немесе басқа да басылымды каталогтау;
- мақалалар картотекасын ұйымдастыру;
- бірнеше параметрлер бойынша оқырман іздеу;
- штрих – код негізінде оқырмандар картотекасын жүргізу;
- штрих – код негізінде басылымдар картотекасын жүргізу;
- оқырман карта индексі (штрих-кодтау қолдауымен);
- толық мәтінді ресурстардың электронды кітапханасын құру;
- штрих-кодтау технологиясын қолдайды;
- сканерленген кітаптардың электронды нұсқаларын жасау;
- электрондық кітапхана ресурстарына қашықтан қол жеткізу.

Қорытынды
Зерттеу нәтижесінде университет кітапханаларының автоматтандырылған 

жүйелер жұмысына талдау жүргізіліп, мүдделі тараптарды талдау матрицасы 
құрылды. Атырау университеті кітапхана ақпараттық жүйесін жобалау барысында 
ғылыми кітапханалық әдебиеттер базасынан мәліметтерді жинау және талдау, 
мәліметтерді жүйелеу және сақтау, мәліметтерді беру тәсілдері мен формаларын 
дайындау, тұтынушыларға қызмет көрсету, аналитикалық мәліметтерді шығару 
және т.б. модулдері әзірленді. Әзірленген жүйенің келесі кезеңінде машиналық 
оқыту көмегімен кітап немесе басқа да басылымды жылдам танып, табу әдісін, 
биометриялық аутентификация көмегімен программа қосымшасындағы жеке бетке 
тез қол жеткізу және т.б. технологияларды қосу жоспарлануда. Дегенмен, жүйені 
одан әрі жетілдіру үшін пайдаланушылардың қажеттіліктері мен ақпараттық 
технологияларға қойылатын заманауи талаптардың өзгеруін ескере отырып, 
оның жұмысына мониторинг пен талдауды жалғастыру қажет. Бағдарламалық 
өнім ұзақ мерзімді перспективада өзекті және тиімді болып қалу үшін жүйенің 
функционалдық мүмкіндіктерін жүйелі түрде жаңарту өте маңызды.

